
Esperientzia berri bat bizi-
tu zuten Aitor Otamendi 
eta Mikel Villarroya herri-

tarrek Alemaniako hiriburu 
den Berlin hirian. Bertako 
maratoi entzutetsua jokatu 
zuten, baita helmugaratu ere. 
Lasterketaren ostean, ia aste-
betez luzatu zuten egonaldia, 
hiria gertutik ezagutzeko.

Aitorrek Donostian eginda-
ko 02:57ko marka hobetzea 
zuen helburu. Berlingo ibilbi-
dea aproposa da horretarako, 
eta horrez gain, gogor entre-
natu zuen herritarrak. Baldin-
tzak aproposak ziren balentria 
egiteko, baina azkenean ezin 

izan zuen lortu, 24. kilome-
trotik aurrera “eskuin besoko 
min ikaragarriz” egin zuelako 
lasterka: “Bizpahiru kilometro-
ro geratu egin behar izaten 
nuen, besoa luzatu, zerbait 
edan eta segi”, oroitzen du.

Ezbeharrak ezbehar, inoiz-
ko bigarren marka onena egin 
zuen Ai torrek Ber l inen: 
03:05.18. “Ez da marka txa-
rra, inondik ere, baina besoko 
minagatik izan ez balitz... 
Erritmo oso onean nindoan, 
gustura; pena izan zen. 24. 
kilometrotik aurrera asko sufri-
tu nuen, beste edozein proba-
tan baino gehiago, egia esan”.

Bukatzea helburu
Mikel Villarroyarentzat lehe-
nengo maratoia izan da Ber-
lingoa. Helburua argi zeukan 
berak ere: lasterketa bukatzea 
eta, ahal zen neurrian, probaz 
gozatzea. Kontatu digunez, 
biak lortu ditu, 03:59.40ko 
marka eginez.

“Nire aurreneko maratoia 
zenez, erritmo lasaia manten-
du nuen lasterketa osoan 
zehar; 30. kilometro inguruan 
hankak kargatuta neuzkala 
sentitzen nuen, baina gainon-
tzean, lasai samar joan nin-
tzen; 35. kilometroan 'horma' 
moduko bat sentitzen dela 
esan ohi dute, baina niri ez 
zitzaidan pasa”, dio Mikelek.

Proban zeharreko giroari 
buruz galdetuta, Mikelek hitz 
onak besterik ez ditu: “Mundu 
osotik etorritako jende mor-
doa zegoen kaleetan; ikaraga-
rri animatzen zuten. Horrez 
gain, musika, batukada... zeu-
den proba jokatu bitartean. 
Errepikatzeko modukoa da”.

Aitorrek ezin izan zuen 
lasterketaz eta giroaz espero 
bezala gozatzer ik  izan: 
“Maratoia bukatu eta hurren-
go astean, familiarekin laster-
ketako kaleetatik nenbilela, 
zenbaitetaz ez nintzen gogo-
ratu ere egiten; nahikoa neu-
kan proba bukatzearekin, ezin 
izan nuen gozatu”. 

Hurrengo erronkak
Berlindik etorri eta berehala 
besoan zer zeukan begiratzera 
joan zen Aitor. Tendinitisa dau-
kala aipatu digu, baina hasia 
dela entrenatzen berriro: 
“Astelehenean saio polita egin 
nuen, ordubetekoa, eta moles-
tia pixka bat besterik ez dut 
sentitu; konfiantza hori behar 
nuen”. Azaroan Donostiako 
Maratoia egin nahi du, Berlin-
go gorputzaldi txarra ahazteko.

Mikelek Behobia-Donostia 
egingo du: “Izena eman nuen 
udaberrian, eta dortsala apro-
betxatu nahi dut”. Kros Herri-
koia ere jokatuko du. 

4 AterpeA

Bezeroaren 
hamabostaldia 
astelehenetik 
aurrera
Aterpea merkatarien elkarteak 
'Bezeroaren hamabostaldia' 
izeneko kanpaina jarriko du 
martxan astelehenean eta hila-
ren 30era arte luzatuko da. 50 
bat komertziok hartuko dute 
parte honetan eta hauetan 
erosketak egiten dituztenen 
artean hainbat opari eta des-
kontu egingo dituzte. 

6-13 MArAtoiA

Euskararen 
9.Maratoia, atzera 
kontaketa hasi da!
Datorren asteburuan, urriaren 
22 eta 23an izango da Euska-
raren 9. Maratoia Okendo pla-
zan. Ohi bezala 40 ordutan 
asko izango dira ekintzak eta 
ezustekoak. Antolakuntzatik 
aurreratutakoak jaso ditugu 
herritarrak festa honetan giro-
tzen joateko. Aurten zortziko-
teko kideak izango dira: Joxe 
Mari Agirretxe, Agus Mujika, 
Rebeka Garzes, Enara Ieregi, 
Oihana Fu Otaegi, Joxe Mari 
Azkonobieta, Estitxu Garmen-
dia eta Mikel Izquierdo. Ziur 
hauekin ez dela aspertzeko 
tarterik izango.

Beste esperientzia bat gehiago
Mikel Villarroya eta Aitor Otamendik Berlingo Maratoia egin dute

Ezker-eskuin, Mikel Villarroya eta Aitor Otamendi herritarrak. Biek Berlingo Maratoia jokatu zuten irailaren 25ean, hasi eta buka.                            M. Villarroya/a. otaMendi

Berlingo Maratoia ez da egunero joka daitekeen proba 
horietako bat. Herriko bi lasterkarik bizitu zuten espe-
rientzia berezi hori irailaren 25ean, hasi eta buka: Aitor 
Otamendi eta Mikel Villarroyak, hain justu. Aitorrek ez 
zuen nahi adina gozatu, 24. kilometrotik 42.eraino 
eskuin besoko min handiz egin zuelako korrika. Dena 
den, bukatzea lortu zuen. Mikelek, ordea, helmugara 
iristeko helburua bete eta gozatu ederra hartu zuen. 



EGUNEKOAK: 9:00-22:00

Ostirala14

Lasa, Kale Nagusia 42 atzea 943 361774

Larunbata, 15

Gil, Kale Nagusia 24 943 361529

Igandea, 16

Gil, Kale Nagusia 24 943 361529

Astelehena, 17

Orue, Jaizkibel plaza 2 943 362652

Asteartea, 18

Acha-Orbea, Hipodromo et. 6 943 363549

Asteazkena, 19

Urbistondo, San Frantzisko 1 943 366567

Osteguna, 20

Gandarias-Uribe, I. de Loyola 9  943 019521

GAUEKOA: 22:00-09:00, egunero Urrutia, Etxeberri auzoa 1 Hernani, Tel.: 943 557738

Neure kabuz

Maratoiaren erronka 
eta ondorioak

Agus Mujika

Higiezinen Eskaintza 
• Pisua alokairuan Oztaran plazan. 3 logela, 
sukalde eta komun berritua eta igogailua du. 
Leiho guztiek kanpora ematen dute. Gertura-
tu eta ikusi, aukera paregabea. Prezioa adostu 
daiteke. Harremanetarako, 625 709 361, 
Marian. 
• Garaje marra bat alokatzen da, Caddie pla-
zan, Atsobakar auzoan, zahar-etxearen parean,. 
Zabala da eta sarbide erosoa du. 659 021 945.

Salerosketak
• Motorra salgai 49 zilindrada 6.400 km dauz-
ka eta 15 urte. Daelin Message eta istripurik 
gabekoa. 450 euro negoziagarriak. Nerea 637 
760 816

Lan-eskaintza
• Emakume euskalduna behar da Donostian 
etxeko lanak eta adineko pertsona zaintzeko. 
Astelehenetik ostiralera, goizez. 657 797 199.

Lan-eskaria
• Emakumea eskaintzen da adineko pertsonak 
zaindu edota garbiketa lanetarako. "Externa" 
eta orduka. 671 763 558 
• Pertsona nagusiak eta umeak zaintzeko, 
etxeko lanak egiteko astean zehar, jai egun eta 
asteburuetan... edozertarako prest. Orduka 
lan egiteko prest. 943 404 015/606 661 048 
Doris
• Orduka etxeko lanak egiten lan egingo nuke. 
Gehienez 6 ordu egunean. Esperientzia eta 
erreferentziak ditut. 610 378 313.

• Emakume bat eskaintzen da adineko pertso-
nak zaintzeko, ospitaletan gau zein egunez ari-
tzeko, orduka ere bai. Asistente soziosanitario 
titulua dauka. 667 09 06 92.
• Emakumea eskaintzen da garbiketa lanak 
edo haur, zein adinduen zaintza egiteko. Ordu-
ka, interna edo externa. Paperak ditu. 637 289 
459. 
• Emakumea eskaintzen da garbiketa lanak 
egin, adineko pertsonak zaindu edota interna 
moduan lan egiteko. Piedad Gomez. 632 754 
243/652 917 797.

Bestelakoak
• Laguntza klaseak ematen dira Lehen Hez-
kuntza eta DBH. Talde txikiak, esperientzia 
handia, arreta pertsonalizatua, ikasgai guztiak...
Harremanetarako zenbakiak, 943 376 888 / 
646 645 445 (Maria).
• Batxilergoko 2. mailako ikasle bat klaseak 
emateko eskaintzen da, DBH zein Batxilergo-
ko 1go mailakoei. 633 527 379. 
• Ingeleseko klaseak ematen dira, maila guz-
tiak banaka zein taldeka. 693 601 222

Azoka txikia

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Farmazia Goardiak

Lehenengo Maratoia 1986. 
urtean antolatu zen baina 

arrazoiak hobeto ulertzeko 
Lasarte-Orian zegoen egoera 
soziolinguistikoa pixka bat 
kokatzea funtsezkoa da.  
Laburki datu batzuk emango 
ditut: “1982an bost ikastetxe 
zeuden (Oztaran, Zumabu-
ru, Sasoeta, Landaberri eta 
Garaikoetxea). Neu Garai-
koetxea ikastetxean hiru 
urtetan irakasle gisa aritu 
nintzen (1982tik 1984ra). 
Urte horietan hasi zen esko-
la publikoan euskararen pre-
s e n t z i a  a z a l t z e n . 
Irakaslegoaren  %8 euskal-
duna zen soilik, euskara 
asignatura bat besterik ez, 
alegia ia 4 ordu astean. Nire 
ardura bost ikasgeletan (ia 
160 ikasle) euskara lantzea 
zen, umeen artean euskaldu-
nak %5 zen (gehienak 
Zubietakoak). Kulturalki zen-

bait aktibitate egin genituen 
ikastetxe guztien artean 
(Olentzeroren etorrera, Sta. 
Ageda bezperak,..). Eskolan 
ere Satorra irratia sortu zen. 
Herrian “Euskara taldea” 
eratu zen eta udalgintzan  
batzorde berezia osatu ere. 
Zenbait kanpaina burutu 
ziren, “Zirkuitu honetan eus-
karaz” hipodromoan esate 
baterako. Udal plenotan ere 
euskaraz egiteko aukera ber-
matzen hasi zen. Kale, auto-
bus eta denda errotulaziotan 
euskaratzeko kanpainak ere. 
Bitartean, sozialki giro politi-
koa oso nahasia zen, kasu 
askotan gure arteko komuni-
kazioa ez zen batere atsegi-
na edo goxoa esango nuke.

Hala ere, nik uste dut 
denok garbi genuen gauza 
bakarra hauxe zela: “Euskara 
aurrera atera nahi bagenuen 
denon laguntza eta aporta-

zioari esker izango zela”. 
Irratian entzun nuen Londo-
neko kazetari batek 40 ordu 
hizketan aritu zela etenik 
gabe. Eta holaxe, sortu zen 
ideia. Euskara berak jarri 
behar zigun erronka denoi. 
Galdera hau zen:  Posiblea 
al genuen erdal giroko herri 
batean  herriko plazan eta 
hizkuntza protagonista nagu-
sia izanik 40 ordutan ari-
tzea?  Zenbait  pertsona 
prest ginen kanping denda 
hartuta oholtza gainera igo-
tzeko eta euskaraz aritzeko. 
Udal batzordean gaia plan-
teatu nuen. Gero gertatu zen 
gertatu zena. Lortu genuen 
erronka, baina ez hori baka-
rrik, beste gauza asko ere. 
Behingoz gai izan ginen 
pentsaera ezberdineko per-
tsonak elkartzea helburu 
baten inguruan, euskara. 
Oholtzan ematen ziren 

harreman afektiboak ere 
herritar askorengan zabaldu 
ziren eta euskara maite 
dugunontzat harro sentitze-
ko  esparru berri bat sortu 
zen. Gero herriko euskalgin-
tzan lasai aritzeko beste 
zutabe bat sendotzen hasi 
zen. Badakit, Lluis Colet  
jaunak (Perpignaneko gelto-
kian) Guinnes errekorra 
2009. urtean lortu zuela, 
izan ere 124 ordutan (ia 5 
egun) aritu baitzen bera 
bakarrik isildu gabe katala-
neraz. Baina guk lortu dugu-
na ikaragarria izan da eta 
benetan lortuko duguna iris-
tear dago eta sekulakoa 
izango da. Maratoia ospa-
tzen dugun urte bakoitzean 
Guinnes errekor mundiala 
lortzen ari gara. Non eta 
Lasarte-Orian. Nork pentsa-
tuko luke?  

Zorionak denoi!

 txintxarri
Erredakzioa:

Maider Azurmendi, Nerea Eizagirre, 
Iñigo Gonzalez, Maddi Noriega

txintxarri@txintxarri.eus
Publizitatea: Arantxi Zulaika
publizitatea@ttakun.eus                     

Laguntzaileak:
Unai Muñoa, Gorka Lasa,        
Ane Labaka, Mailu Arruti,       

Asier Odriozola, Maider Segurola, 
Gorka Alvarez, Jexux Artetxe,    

Edu Galardi
Informatikoa:

 Zorion agurrak

Olaia
Zorionak bihotza!! 
E gun  po l i t a  p a s a 
wapa!! Amona, ama eta 
aitaren partetik.

Manuel
Zor ionak  Manue l , 
e m a z t e a r e n  e t a 
semearen partetik. 
Muxu handi bat! 

Ekaitz
Zorionak zure zazpiga-
rren urtebetetzean. 
Txokolatezko muxuak 
familiaren partez.

Lasarte-Oriako herritarrek 
San  Pedro  j a i e tako 
omendua erabaki deza-

ten parte-hartze prozesua 
jarriko da martxan. Horrela 
onartu zen asteartean egin 
zen ohiko Udalbatzarrean 
PSE-EE, EAJ eta PPren aldeko 
bozkekin. Lasarte-Oriak Ahal 
du alderdia abstenitu zen eta 
EHBilduk aurka egin zuen. 

PPren proposamenez, 
kanalak irekiko dira herrita-
rrek haien proposamenak 
egin ahal izateko. PPren 
ustez, era honetara, “herritar 
anonimoei atea irekitzen 
zaie” eta “inklusiboa” da.

EHBilduk ordezko mozio 
bat aurkeztu behar zuen. 
Baina PPrena onetsi zenez, ez 
zen bozkatu.

Era berean, bizitegi-eraiki-
nen beheko solairuetako 
lokaletan etxebizitzaren era-
bilera ezartzeko araudia 
behin betiko onartu zen. 
Lasarte-Oriak Ahal du izan 

ezik, abstentziora jo zuen, 
guztiek alde egin zuten. 

Aurretik, araudiari eginda-
ko alegazioa atzera bota zuen 
Udalbatzarrak.

Beste gaiak
Baina bi puntu hauek aztertu 
baino lehen, lehenik 2017 
urteko taxien tarifak onartu 
ziren aho batez.

Bake epaile titularra eta 
ordezko epailea izendatzeko 
proposamen berria ere onetsi 
zen, PSE-EE, Lasarte-Oriak 
Ahal du eta PPren aldeko 
bozkekin. 

Era honetara,  Susana 
Zurutuza izango da bake 
epaile berria eta bere ordez-
koa, Maialen Pinado.

EAJk eta EHBilduk aurka 
bozkatu zuten. Aukeratutako 
pertsonak beharrezko hizkun-
tza eskakizuna betetzen ez 
duela bat zetozen bi alder-
diak, 2. maila baitu. Hori 
herritarren kalterako izango 
dela azpimarratu zuten.

 Bestetik, EAJ, EHBildu eta 

Lasarte-Oriak Ahal du alder-
dien bozkei esker, Lasarte-O-
riako ikerketa toponimikoa 
eta kale izendegiarena onartu 
zen. PSE-EE eta PP abstenitu 
ziren.

Udal kontu hartzaileak 
gaur arte bideratu dituen erre-
paroen berri ere eman zuten.

Hau guztiaz gain, PPko 
bozeramaileak Jose Herrero 
Quiles eta Jose Javier Urrite-
gui Aramburu terrorismoaren 
biktimen aldeko minutuko isi-
lunea eskatu zuen mozio 
bidez. 

Atzera bota zen. PPk boz-
katu zuen alde, EHBilduk 
aurka eta EAJ, PSE-EE eta 

Lasarte-Oriak Ahal du alder-
diak abstentziora jo zuten.

EAJk eta PSE-EEk horrelako 
mozioak eztabaidatzeko bizi-
kidetza mahai bat dagoela 
azpimarratu zuten. PSE-EEk 
gainera, azaroaren 10ean  
egin ohi den terrorismoaren 
biktimen omenaldiaren barne 
guztiak daudela ohartarazi 
zuen, bereizketarik gabe.

Atsobakar eskuz aldatu
Azkenik, alderdiek eskaerak 
eta erreguak egiteko tartea 
izan zuten.

H a u e i  e r a n t z u n e z , 
Gipuzkoako Foru Aldundiak 
Atsobakar zahar etxeko 

kudeaketa 2017an beregana-
tuko duela jakinarazi zuen 
Gobernuak. Dagoen defizita 
negoziatzen ari direla ere azpi-
marratu zuen. Honetaz gain, 
arkitektoa zahar etxea handitze-
ko lanetan dagoela ere aipatu 
zuen. CLECEri ezer zor ez zaiola 
ere adierazi zuen, “haiek plaza 
berriak ordaintzea nahi dute. 
Baina ez dituzte fakturatzen. 
Beste guztia ordainduta dago”. 

Era berean, EHBilduren 
eskakizunari erantzunez, 
kontu hartzaile eta idazkariak 
egindako Udalaren eta enpre-
saren eskubideei buruzko 
txostenak egin eta alderdiei 
banatuko zaizkie.

San Pedro jaietako omendua aukeratzeko parte-hartze prozesua egitea onartu zen, astearteko Udalbatzarreko irudia.

Omenduen aukeraketa herritarren esku

Ohiko Udalbatzarra ospatu zen astearte arratsaldean. Gai 
ezberdinak jorratu zituzten eta gehienak aurrera atera ziren. 
Gai hauetaz aparte, Gipuzkoako Foru Aldundiak Atsobakar 
zahar etxeko kudeaketa 2017an beregain hartuko duela jakite-
ra eman zuten.

UdalBatzarra

Lokalak etxebizitza bezala egokitzeko araudia onartu da behin betikoz

L asarte-Oriako Udalak Kale 
Nagusiko kale-argiak berri-

tuko ditu. Zehazki Tajamarko 
biribilgunetik hasi eta Ola 
Kalea arteko birubilgunera 
aldatuko dituzte argiak. 

Udaleko zerbitzuetako 
langileak irailean hasi ziren 
lanean eta dagoeneko eremu 
txiki batekoak falta dira alda-
tzeko.

Kontsumo baxuko argiak
Udalak adierazi duenez, 
berritze hau pertsonen nahiz 
ibilgailuen zirkulazio handiko 
eremu horrek dituen argizta-
pen arazoak konpontzeko 
egingo da.

Kale-argien hornidura 
Lasarte-Oriako Setalde enpre-
sari esleitu zaio eta 49.610 
euroko aurrekontua du. Faro-

la berriak kontsumo baxu-
koak dira.

Berritze gehiago
Era berean, jakitera eman due-
nez, Udalak beste lizitazio bat 
egingo du, Kale Nagusiko gai-
nerako eremuan jarduteko, 
baita udalerriko zenbait “puntu 
beltzetan” argiztapenaren ara-
zoa konpontzeko ere.

Kale Nagusiko kale-argiak aldatu dira

Tajamar biribilgunetik Ola kalera kale-argiak aldatuko dira.                     LO UdaLa

Aurten ere 'Bezeroaren 
Hamabostaldia' izene-
ko kanpaina prestatu du 

Aterpea merkatarien elkarteak: 
datorren astelehenean hasi eta 
hilaren 30era arte, ekimenean 
parte hartuko duten 50 bat 
komertzio eta ostalaritza-gu-
neetan erosketak egiten dituz-
ten herritarrek deskontu eta sari 
ugari irabazi ahalko dituzte. 

Astelehen eguerdian aur-
keztu zuten aurtengo kanpai-
na, Manuel Lekuona kultur 
etxearen atarian. Bertan izan 
ziren Aterpeako hainbat kide, 
Ramon Ormazabal lehenda-
karia tartean, eta baita udale-
ko ordezkariak ere: Jesus 
Zaballos alkatea, Maite Igle-
sias kultur zinegotzia, Beatriz 
Juez sozioekonomia zinego-
tzia eta Dioni Avila teknika-
ria. Beste ezer baino lehen, 
Ormazabalek eskerrak eman 
zizkien Udalari berari, Eusko 
Jaurlaritzari eta parte hartzaile 
guztiei, egitasmoa gauzatzen 
emandako laguntzagatik.

Bi eta hiru euroko deskontu-
txartelak, komertzio bakoitzean 
sari zuzenak eta kultur etxean 
azaroan zehar egingo diren 
ikuskizunetarako sarrerak. 
Horiek dira bezeroek irabazi 
ahalko dituzten sariak, urriaren 
17tik 30era bitartean aipatu 50 
establezimenduetan erosketak 
egiten badituzte. “Bezero 

berriak bilatu nahi ditugu, jaki-
na, baina fidelizazioa ere susta-
tu nahi dugu, dagoeneko 
herriko komertzioetan erosten 
dutenak sarituz”, azpimarratu 
zuen Ormazabalek. 

Herritarrek egiten duten 
erosketa bakoitzeko txartel 
bana jasoko dute; sariduna 
izan daiteke, edo ez. “Saririk 
gabeko txartelak baldin badi-
tuzte ere, bezeroek ez dute 
etsi behar, txartel denak 300 
euroko txeke baten zozketan 
hartuko dutelako parte”, jaki-
narazi zuen Aterpeako lehen-
dakariak. ONCEk urriaren 31n 
egingo duen zozketako zenba-
ki saridunarekin bat etorri 
beharko du txartel irabazleak.

Kultur etxeari eskertza
Manuel Lekuona kultur etxeak 
emandako laguntza aipatu 
zuen Ormazabalek aurkezpen 
prentsaurrekoan. Esan bezala, 
azaroan egingo diren ikuskizu-
netarako sarrerak izango dira 
bezeroek irabazi ahal dituzten 
sarietako batzuk.

Aterpeako lehendakariak 
beste gauza bat ere azpimarra-
tu zuen: Bezeroaren Hamabos-
taldiak Martin Berasategui 
jatetxearen laguntza daukala.

“Ea guztion artean herriko 
komertzioa sustatzearen alde-
ko ekintzak egiten eta presta-
tzen jar ra i tzen dugun”, 
gaineratu zuen.

Udalaren laguntza
Jesus Zaballos alkateak hartu 
zuen hitza ondoren, adierazte-
ko Lasarte-Oriako Udala 
“pozik” dagoela Aterpeak gure 
herrian egiten duen lanarekin, 
eta “mantendu” egingo duela 
herriko komertzioaren aldeko 
apustua: “Ahal dugun guztian 
lagunduko dugu”.

Bestalde, herritarrei dei 
egin zien erosketak egitera-
koan establezimendu lokalak 
lehenestera, saltoki handieta-
ra joan beharrean.

Urte osoan zehar lanean
Datorren astean hasiko den 
Bezeroaren Hamabostaldia da 
Aterpeak herriko komertzioa 
sustatzeko burutzen duen eki-
menetako bat, baina ez baka-
rra. Urte osoan zehar hainbat 
egitasmo prestatzen ditu: berri-
ki egin den stock azoka, uda-
berriko festa, gabonetako 
zozketak, pintxo ibilbidea, aste 
gastronomikoa eta baita beste 
hainbat ere.

Aterpeako eta Udaleko ordezkariak, asteleheneko aurkezpen prentsaurrekoan.

Deskontu eta sari ugari

Aterpea merkatarien elkar-
teak 'Bezeroaren hamabos-
taldia' kanpaina jarriko du 
martxan, datorren astelehe-
nean hasi eta hilaren 30era 
arte. 50 bat komertziok har-
tuko dute parte egitasmoan; 
horietan erosketak egiten 
dituzten herritarrek hainbat 
opari eta deskontu lortu 
ahalko dituzte. 300 euroko 
bale bat ere zozketatuko da.

ATERPEA

Urriaren 17an hasiko da 'Bezeroaren hamabostaldia'

BIyAk BAT
Zestoa eta Azpeitira irteera
Biyak Bat erretiratuen elkarteko kideek urriaren 28an Zestoa eta 
Azpeitira txangoa antolatu dute. Goizeko 9:00etan aterako da 
autobusa egoitza aurreko geltokitik. Zestoan Liliko jauregia eta 
Ekainberriko kobazuloak bisitatuko dituzte eta minitrenean ibilbi-
detxo bat egingo dute. Azpeitiako Kiruri jatetxean indarrak berres-
kuratu eta herria ikusteko aukera izango da.

Bazkideek 35 euro ordainduko dituzte eta bazkide ez direnek, 
berriz, 40 euro. Izen-ematea Biyak Bat egoitzako egingo da urria-
ren 17tik aurrera, bulegoko ordutegian 10:30etik 12:30era.

EuskARAREn 9. MARAToIA
Haurren ongietorria eta dantzen entsegua
Euskararen 9. Maratoiaren ekintzen barruan, urriaren 23an, 17:00eta-
tik aurrera, aurreko Maratoiaz geroztik jaio diren haur guztiei ongie-
torria egingo zaie. Hori dela eta, antolatzaileek guraso eta haur 
guztiei oholtzara igo edo plazara hurbiltzera gonbit egiten diete. 

2012ko urritik 2013ko abendura bitarte jaiotakoek  ‘Xalala Riki 
Riki’ dantzatuko dute; 2014 urtean  jaiotakoei, ‘Han zeunden’ ego-
kitu zaie; 2015 urtean jaiotakoek , ‘Tope Tomatxa’ abestuko dute 
eta 2016 urtean jaiotakoek, berriz, ‘Txiki-txikia’.

Antolaketako kideek ohartarazi dutenez, lanak bideratu nahian, 
oholtzara igo nahi duten familiek izena eman beharko dute. Izen-
ematea 943 371 448 zenbakian edo aisia@ttakun.eus emailean 
egin daiteke. Mezuan familiako kide kopurua zehaztea eskatzen 
dute antolatzaileek.

Bestetik, koreografiak freskatzeko entsegua egingo dela ere 
jakitera eman dute. Saioa urriaren 17an, 17:00etan izango da, 
Landaberri BHIn. 

Lasarte-Orian Aire Garbia pla-
taformak ohartarazi nahi du 

Gipuzkoako Hondakin Kontsor-
tzioak Eusko Jaurlaritzaren Ingu-
rumen Sailarekin aldez aurretiko 
kontsultak hasi dituela, Zubieta-
ko erraustegia eta sare elektrikoa 
lotzeko goi-tentsioko linea berri 
bat eraikitzea helburu.

Aire Garbiaren arabera, 
linea berria, 132 kV-koa, 
erraustegian bertan hasi eta sare 
nagusiarekin Urnietan lotuko 
litzateke, Elutsetako Arkaitzen 
inguruan. Guztira, 5 kilometro, 
Zubieta, Lasarte-Oria, Andoain 
eta Urnietan barrena.

Desjabetzeak ere aurreikus-
ten dituen proiektu honek 8 
milioi euroko aurrekontua du. 
GHK-k berak %60 ordainduko 
luke eta Donostiako Udalak 
%40.

Linea hau garrantzitsua da 
erraustegirako, eta, Aire Garbia-
ren iritziz, “horren berri ematea 
garrantzitsua da, batez ere 

proiektu honekin zerikusia 
duen guztia isilean tramitatzen 
saiatzen ari direla kontuan iza-
nik”.

Mobilizazioa
Honetaz gain, Foru Aldundiak 
eta GHK-k erraustegiaren eslei-
pena aurki egiteko asmoa dute-
la eta, Erraustegiaren kontrako 
Mugimenduak mobilizazioak 
areagotzea erabaki du.

Horregatik, bihar, 12:00etan, 
“Zuen negozioa, gure minbizi” 
lemapean, kalejira bat egingo 
da Donostian, Gipuzkoako 
Foru Aldundiko eraikinetik 
Banco Santanderrera.

Lasarte-Oriako Aire Garbiak 
ere parte hartuko du eta, herrita-
rrei joateko deia egiten die. 
Herriko hitzordua goizeko 
11:00etan izango da, Eusko Tre-
nen. 

Parte hartzailei maindire 
zuri batekin joateko eskatzen 
zaie.

Erraustegiko tentsio linea eta mobilizazioa

Gipuzkoako 1go maila-
ri ederki hartu dio 
neurria Cecilia Kebab 

Lasarte Ostadarrek. Aurrene-
ko jardunaldian 1-5 galdu 
zuten ISU Leihoak taldearen 
aurka, herriko derbian. Dena 
den, argi utzi dute honezkero 
ahaztua dutela norgehiagoka 
hori, hurrengo biak irabazi 
egin baitituzte: 3-5 Bilkoin 
Legorretaren kantxan, eta 3-2 
Intxaurrondoko Interri, Kirol-
degian, iragan astean.

Lehenengo zatia benetan 
parekatua izan zen. Dena 
den, Edu Menak zuzendutako 
taldearenak izan ziren aukera 
garbienak. Horietako bi alfe-
rrik galdu ostean, 1-0ekoa 
ezarri zuen markagailuan 
Mikel Jimenezek, atezainaren 

aurrean bakarrik geratu eta 
baloia sareetara bidalita. Atse-
denaldira iristeko zazpi minu-
tu falta zirela, gola sartzeko 
zorian egon zen Ostadar, 
baina kontraerasoan Interrek 
banakoa eskuratu zuen.

Bigarren zatian maldan 
gora jarri zitzaion neurketa 
etxeko taldeari. Hasi eta segi-
tuan, jokalari eta atezainaren 
gaizki ulertu bat baliatu zuen 
Interrek 1-2koa sartzeko. Edu 
Menarenek ez zuten etsi, 
ordea. Oscar Garciak hasi-
tako bi jokaldiri esker hiru 
puntuak poltsikoratu zituzten 
urdin-beltzek: 2-2koan, Iñaki 
Franciscorekin bat-biko eder 
bat egin eta azken horrek 
gola sartu zuen. 3-2ko jokal-
dian, berriz, Urtzi Azpirozi 
eman zion pase erabakigarria. 
Emaitza horrekin, seigarren 

postuan dira, beste hainbeste 
punturekin.

ISU Leihoaken berdinketa
Cecilia Ostadarrek bi garai-
pen jarraian, eta ISU Lei-
hoakek berriz, bi berdinketa.

Eneko Molinaren taldeak 
Hirukideren aurka jokatu 
zuen ostiralean, Tolosan. Izer-

di ugari isuri behar izan zuen 
herriko taldeak, markagailuan 
3-0 joan zirelako atzetik. 
Alfonso Molinerok eta Joseba 
Rekondok (2) sartu zituzten 
golak. 7. postuan dago taldea 
orain, bost punturekin.

3. Nazionaleko Ostadar 
Antonio Aroztegiak, berriz, 
atseden hartu zuen. 

Herriko txapelketa
Hauek dira 3. jardunaldiko 
emaitzak: Indaux 2-15 Kebab 
Taberna; Reformas Lagunak 
2-6 Ibaros Latino; Urdaneta 
HK 4-2 Viña del Mar; Katta-
gorri Insausti 7-0 Txoko 
Taberna; Aita Amari Taberna 
5-3 Also Taberna; eta Izkiña 
0-2 Trumoi.

Ligan jokatutako hiru partidetatik bi irabazi ditu Cecilia Kebab Lasarte Ostadar taldeak.                                      Txema Valles

Bigarren garaipena jarraian

ISU Leihoaken kontrako derbiko porrota berehala ahaztu du 
Cecilia Kebab Lasarte Ostadarrek; jokatu dituen ligako beste bi 
neurketak irabazi ditu. Azkena, Inter Eder taldearen aurka, ira-
gan larunbatean: 3-2 irabazi zuten Edu Menarenek.

ARETO-FUTBOLA

Cecilia Kebab Lasarte Ostadar ederki ari da Gipuzkoako 1go mailan; hirutik bi neurketa irabazi ditu

Primeran ekin diote konpe-
tizio denboraldiari LOKE-

ko judokek. Senior eta kadete 
kategorietako zenbait kide 
aritu ziren lehian iragan aste-
buruan.

Esteban Martinez seniorrak 
Ferrolen (Galizia) konpetitu 
zuen joan den asteazken eta 
ostegunean, Espainiako txa-
pelketan. Bakarka brontzezko 
domina lortu zuen, 81 kilo 
azpikoen kategorian, bost 
borrokaldi gogor eta lehiatu-
ren ostean. Taldeka, berriz, 
zilarra kolkoratu zuen. Aste-
bete lehenago, Martinez bera 

eta Josu Olmos Irungo Super-
kopan aritu ziren. Martinezek 
lehen borrokaldia galdu zuen; 
Olmosek lehenengo borrokal-
dia irabazi eta brontzeagatiko 
pasea galdu zuen.

Kadeteak Frantzian
Ander Garrido, Yeray Mendi-
be eta Eneko Eizagirrek Paun 
konpetitu zuten: bakoitzak bi 
borrokaldi irabazi eta beste bi 
galdu zituen.

JUDOA PILOTA

Ligaxka bukatzeko bi jardu-
naldiren faltan, helburu 

nagusia bete du Gipuzkoako 
1go mailan ari den Intza KE 
taldeak: kategoria manten-
tzea. Ez da ahaztu behar pasa 
den urtean igo zela taldea.

Jon Pello Artetxek eta 
Mikel Elolak osatutako biko-
tea maila bikaina ematen ari 
da ligaxkan. Lau norgehiago-
ka jokatu dituzte guztira: hiru 
irabazi dituzte, eta bakarra 
galdu. Azkena, maila manten-
tzea bermatu zutenekoa, 
Behar Zana taldearen kontra 
jokatu zuten, Billabonan. Loi-
dibarrenen Bergararen kontra 

egin bezala, neurketaren jaun 
eta jabe izan zen bikote lasar-
teoriatarra, eta ez zion abagu-
nerik eman arerioari: 8-22 
nagusitu ziren.

Bestalde, aipatu behar da 
Arteaga II.ak asteburu hone-
tan ekingo diola promozioko 
lau t'erdikoari. Bihar ariko da 
Taintaren kontra, Iruñeko 
Labriten, 17:45ean. 

1go mailako seniorrek helburua bete duteBi domina Esteban Martinezentzat

Ezkerrean, Esteban Martinez. Eskuinean, Yeray Mendibe eta Ander Garrido. 

Euskararen Maratoaik urte berezia du aurtengoa. 30 urte dira 
lehenengoz 40 orduz euskara Okendo plazara atera zela. Geroztik, 
zortzi edizio hauetan milaka pertsona igaro dira oholtzatik, 

hamaika ekintza burutu dira, otordu ugari banatu dira... guztia  
euskararen alde. Hurrengo irudietan lagin txiki bat ikusi dezake-
zue motorrak berotzeko. Astebete besterik ez da falta eta!!!

Euskararen Maratoia, 
30 urte eta milaka oroitzapen

1986 1986 1988 1988

1992 1992 1996

1996

2000 2000 2004 2004

2008 2008 2012 2012

Oraindik astebete pasa-
txo falta da muxiko 
berezia herrian aur-

kezteko, baina sortzaileengan 
nabaritzen dira honezkero 
satisfazio aurpegiak. Ez da 
gutxiagorako. Euskal dantza-
ren bueltan herrian lanean 
diharduten eragileak elkartu 
eta egitasmo bateratu bat egin 
dute, aurrenekoz: Lasarte-O-
riarentzat propio prestatutako 
muxiko bat, 'Lasarte-Oriarrak'.

Kukuka antzerki eta dantza 
eskolako Maider Oiartzabal, 
Plaza Dantza egitasmoko 
Dabid Egizabal, Erketz dantza 
taldeko Ruben Arranz eta 
Andoni Iparragirre musikaria-
ren artean burutu dute aipatu 
muxikoa. “Erraza izan da pro-
zesua, gehiago eztabaidatuko 
genuela uste nuen baina ez da 
horrela izan; plazera izan da 
elkarrekin lan egitea”, nabar-
mentzen du Oiartzabalek.

Guztiek daukate argi, eta 
horrela esaten dute, “herritik 
herriarentzat” egindako egitas-
moa dela: “Sortutako prozesua 
eta dinamika izan da balio-
tsuena: herrian euskal dantza-
ren inguruan lanean ari diren 
hainbat zutabe bildu, bakoi-
tzak bere ekarpenak egin eta 
herriarentzat zerbait sortzea”, 
aipatzen du Egizabalek. 

Sorkuntza prozesu horren 
emaitza datorren asteko igan-
dean plazaratuko dute. Dena 
den, TxinTxarrirekin izandako 
solasaldian behin eta berriro 
adierazi dutenez, hori ez da 
garrantzitsuena. “Jakina, gusta-

tuko litzaiguke Lasarte-Oriak 
muxiko hori bere egitea, iden-
tifikatuta sentitzea”, dio Egiza-
balek. Arranzek gehitzen du 
“denborak” esango duela egi-
tasmoak “zer nolako harrera 
daukan herrian”. Emaitza ona 
edo ez hain ona izanda ere, 
Iparragirrek dio “pozik” dau-
dela egindako lanarekin: 
“Gustura aritu gara, betidanik 
eduki dugu ilusioa elkarrekin 
lanean aritzeko; prozesu oso 
polita izan da dantzaren mun-
duan gabiltzanontzat”.

Ideia, duela bi urtetik
Oiartzabalek duela bi urtetik 
zeukan buruan herriarentzako 
muxiko propio bat sortzea: 
“Bururatu zitzaidan ideia poli-
ta izan zitekeela, baina hasie-
ran ez nuen irudikatzen noiz 
izan zitekeen une aproposa 
horrelako egitasmo bat plaza-
ratzeko”. Euskararen 9. Mara-
toia bazetorrela ikusi zuen 
arte: “Euskaltzaleen bilgune 
oso indartsua da, hunkigarria, 
oso barrutik bizitzen duguna; 
ezin egokiagoa da”.

Muxiko berezia aurkezte-
ko dataz gain, beste aspektu 
batzuk ere oso argi zeuzkan 
Oiartzabalek: “Muxikoa nik 
bakarrik sortzeak ez zeukan 
zentzurik. Herriarentzat zer-
bait eskaintzen ari garenez, 
funtsezkoa zen euskal dantza-
ren inguruan Lasarte-Orian 
lanean ari diren eragileen 
arteko proiektu bat izatea: 
Kukuka eta Erketz dantza tal-
dea, Plaza Dantza egitasmoa 
eta Andoni Iparragirre musika-
riaren artekoa, kasu honetan”. 

Gure herriak badauka 
ezaugarri berezi bat. Oiartza-
balek argi esaten du: “Erke-
tzek dantza tradizionalagoa 
jorratzen du, Kukukak ere bai, 
baina sorkuntzaren arloan ere 
lan eginez, plaza dantzak eus-
kal folklorearentzat funtsezkoa 
den plaza berreskuratu du eta 
Andonik [Iparragirrek] ere lan 
handia egiten du bere alo-
rrean”. Iparragirrek berak biri-
biltzen du esaldia: “Erdi hila 
dago euskal dantza hainbat 
tokitan, baina gure herrian 
aukera denak ditugu eskura”.

Sortze-prozesua
Mahaiaren bueltan biltzera-
koan, une jakin batean euren 
artean hizketan hasi dira Egi-
zabal, Iparragirre eta Arranz: 
aspalditik ezagutzen dutela 
elkar, bat egin izan dutela 
hainbat emanalditan, baina ez 
direla orain arte denak elka-
rrekin aritu. “Asko gustatzen 
zait eurak horrela hitz egiten 
entzutea, jakitea eurentzat zer 
izan den proiektu hau: nola 
erlazio berezia edukita ere, 
orain arte ez direla elkartu 
horrelako egitasmo bat egite-

ko”, zehazten du Oiartzaba-
lek, irribarretsu.

Muxikorako doinua finka-
tzea izan zen lehenengo urra-
tsa. “Sostengua da musika”, 
aipatzen du Egizabalek. Oiar-
tzabalek azpimarratzen due-
nez, “ikaragarria izan da 
Andoniren mailako musikari 
batekin lan egitea. Askotan, 
ikuskizunetan bigarren maila 
batean geratzen dira; joera 
horren oso aurkakoa naiz ni, 
lan izugarria egiten dutelako”.

Arranzen iritziz, “lan zaile-
na” musikariarena da, “ezer 
ez dagoen lekutik” doinua 
sortzea. Iparragirrek honakoa 
dio egindakoari buruz: “Erron-
ka berezia izan da niretzat; 
sorkuntza alorrean egin dudan 
lehen ekarpena izan da. Ilu-
sioz egin dut, sortzaile guztiok 
herritarrak garela ikusita”.

Doinua adostu eta gero, 
muxikoaren urratsak prestatu 
dituzte Oiartzabal, Egizabal eta 
Arranzek. Azken honek zehaz-
ten duenez, “musikarekin hobe-
kien bat egiten dutenak” dira. 
“Ez genuen muxiko oso konple-
xua egin nahi, baina xumeegia 
ere ez”, gehitzen du Oiartzaba-

lek. “Kontuan hartu dugu plaza-
ko herritar denak ez direla 
izango dantzariak”, nabarmen-
tzen du Egizabalek.

Orain, azkeneko xehetasu-
nak fintzen ari dira. Kukuka, 
Erketz eta Plaza Dantza taldee-
tako hiruzpalau kide ariko dira 
oholtzan, Oiartzabal, Arranz 
eta Egizabal barne. Iparragirre, 
esan bezala, musikaz arduratu-
ko da. Hiru minutu inguru irau-
ten ditu muxikoak.

Etorkizunera begira, mugarri
“Proiektu honen altxorra eta 
indargunea da denok herrikoak 
izatea; gaur egun gu gaude, 
baina lehen egon zirenak eta 
hemendik urte batzuetara eto-
rriko direnak ahaztu gabe; era-
bateko mugarria da prozesu 
hau, nire ustez”, nabarmentzen 
du Oiartzabalek. “Sortzaileen 
izenak hor geratuko dira, baina 
esanguratsuena da gure herriak 
jauzi propioa edukiko duela; 
muxikoa sortu dugu, baina pro-
zesu hau aplika dakioke edo-
zein dantzari. Egin daitezela 
etorkizunean antzeko egitas-
moak; bideari sasiak kendu 
dizkiogu”, dio Egizabalek.

Berrikuntza eta sorpresaz beteta dator Euskararen 9. Maratoia. 
Horietako bat da herrian euskal dantzaren inguruan lan eta lan 
dabiltzan eragileek prestatu dutena: Lasarte-Oriarentzat muxiko 
propioa. Datorren asteko igandean aurkeztuko dute jendartean, 
18:15ean hasiko den ekitaldian. Ideiak eduki dezakeen harreraz 
baino, prestatze-prozesuaren dinamikaz eta horren balioaz min-
tzo dira sortzaileak: herriko hainbat eragile elkartu dira, herria-
rentzat zerbait egiteko. Hitz gutxitan: herritik, herriarentzat.

Lasarte-Oriako hainbat kultur eragilek, elkarlanean, muxiko propioa sortu dute gure 
herriarentzat; Euskararen Maratoian aurkeztuko dute, datorren asteko igandean

'Lasarte-Oriarrak': herritik, herriarentzat

Ezker-eskuin: Dabid Egizabal, Ruben Arranz, Andoni Iparragirre eta Maider Oiartzabal. Lauen artean sortu dute muxiko berezia.

9. Maratoi honetan ere 
plazan lau otorduak egi-
teko aukera izango da. 

Baina honen atzean lan han-
dia dago eta otorduen lantal-
deaz gain, Lasarte-Oriako 
elkarteek ere parte hartuko 
dute hauek egiten.

Ehun per t sona baino 
gehiagorako jatorduak izango 
dira Okendo plazan eskainiko 
diren guztiak. Lantaldeko 
kideek azaldu dutenez, herri-
ko elkarte gastronomiko guz-
tiek parte hartu dute era 
batean edo bestean Euskara-
ren 9. Maratoian.

Lehenengo txanda, larun-
bata goizeko txokolatada 
izango da. Hau Intza elkar-
tearen esku egongo da 
9:45ean.

Eguerdian berriz, paella 
jana “herriko kuadrilla batek 
egingo du Buruntz Azpi elkar-
tearen laguntzarekin”. Hau-
rren bazkaria egingo da 
larunbatean ere eta hauek 
paella jango dute. 120 ume-
rentzako lekua izango da eta 
hauen menuak 3 euroko kos-
tua izango du. 

Hauek amaitzerakoan, hasi-
ko da helduen bazkaria. 180 
lagunentzat lekua izango da 
eta menua 8 eurotan jarri da.  

Gauean, Sorgin Afariaren 
txanda izango da, kalabaza 
krema eta karrillerak izango 
dira plater nagusiak. Menuak 
kasu honetan 20 euroko kos-
tua izango du postrea, kafea 
eta kopa barne hartuta. Hone-
tan 400 lagunentzako lekua 
izango dela aurreikusi du 
antolakuntzak. 

Afaria egiteaz arduratuko 
dira Arrieskalletako ordezka-
riak. 

Honetaz gain, gaupasa 
egiten dutenek Xirimiri elkar-
teko sukaldariek egindako 
salda dastatu ahalko dute 
igande goizean 8:05ean.

Igande eguerdian baba-
rrun jana izango da eta Sem-
blante Andaluzeko kideek 
prestatuko dute. 

Era berean, babarrun txa-
pelketan prestatutako baba-
rrunak jateko aukera izango 
da. Babarrunak bere sakra-
mentu guztiekin emango 
dira baita postrea eta kafea-
rekin. Menua 8 eurokoa 
izango da eta 220 leku 
egongo dira.

Afarian berr iz,  Eusko 
Labeleko txekorra dastatuko 
da. Kasu honetan ez da elkar-
terik izango prestakuntzan. 
Etxezarreta Harategia eta 
Eusko Label-eko jendearen 
esku egongo da txekorra erre-
tzea aurreko Maratoian egin 
bezala. 

Txekor ra rek in  ba te ra 
entsaladak ere jarriko dira, 
hauek Lasartearrako kideek 
egingo dituzte. Beti ere pos-
trea eta kafearekin bukatuta. 
270 txartel jarriko dira salgai 
10 eurotan.

Parte hartzea
Lantaldeko kideek jakitera 
eman dutenez, otordu batzuk 
zerbitzatuak izango dira 
baina beste batzuk 'self-servi-
ce' bezala antolatuko dira. 

Hala ere, oraindik beha-
rrezkoak dira zerbitzari lane-
tan arituko diren herritarrak 
baita mahaiak jarri eta ken-

duko dituztenak ere. Lagun-
d u  n a h i  d u t e n e k 
euska ra r enmara to i a . eu s 
orrialdean izen-eman behar 
dute ostirala, urriak 21 baino 
lehen.

Txartelak eta txosna
Bestalde, otorduetako txarte-
lak dagoeneko salgai jarri dira 
Jalgi Kafe-Antzokian eta Tta-
kun elkartean.

Aipatu behar da Okendo 

plazan ere aurrekoan bezala, 
txosna jarriko dela eta jator-
duetako orduetatik kanpo 
gose denak ere mokadu bat 
jateko aukera izango duela 
bertan. 

Aurreko Maratoian bezala, 40 orduetako otordu guztiak plazan 
egin ahal izango dituzte herritarrek Zortzikoteko kideekin bate-
ra. Hauek prestatzeaz arduratuko dira hainbat herritar, horie-
tako batzuk elkarte gastronomikoetako ordezkariak. Bestalde, 
igandean aurreko edizioan izandako arrakasta medio, baba-
rrun lehiaketa irekia egingo da plazan bertan. Eguerdian baba-
rrun jana ederra egingo da eta bertan herritarrek ere izango 
dute aukera lehiara aurkeztutako babarrunak dastatzeko.

Txartelak dagoeneko salgai daude Jalgi Kafe Antzokian eta Ttakuneko bulegoan

Otorduak plazan

Eguraldi txarrari aurre eginez jende pila gerturatu zen aurreko Maratoian plazara otorduetan.

Babarrun Txapelketa

Euskararen Maratoian jatorduek dagoeneko leku garrantzitsua dute egitarauan eta nola 
ez, ezin falta jatearekin zerikusia duen ekintza. Horregatik, babarrun txapelketa antola-
tu da aurtengoan berriz.

Aurrekoan herriko elkarteek soilik hartu zuten parte baina honetan herritar guztiek 
dute aukera. Parte hartzaile guztiek lasarteoriatarrak izan beharko dute, Lasarte-Orian 
jaio, bizi edo lan egiten dutenak.

Lehiaketa egunean, parte hartzaileek babarrunak prestatzeko era azalduko duen 
errezeta bat aurkeztuko diote epai mahaiari. Errezeta horretan ez du izenik jarriko, 
antolaketak aurretik emandako zenbaki bat baizik. Antolaketak jarriko ditu babarrunak, 
talde bakoitzak 0,5-1 kilo babarrun izango ditu maneatzeko. Talde bakoitzarentzako 
aza bana, txorizo buelta bana eta txerri saiheski zati bana emango zaio. 

Sukaldatzeko beharrezkoak diren suak eta lanerako mahaiak egokituak egongo dira. 
Parte hartzaileen esku izango dira bestalde, jakiak prestatzeko beharrezkoak dituzten 
ontziak eta lan tresnak baita jakiak epai mahaiari aurkezteko platerak ere.

Lehiaketa igandean 10:00etan hasiko da eta 13:30ean epaimahaiko kideek babarru-
nak dastatu eta txapeldunen izenak emango dituzte. Epaia emateko kontutan izango da 
nagusiki: babarrunen konsistentzia, saldaren lodiera, kolorea eta noski, zaporea.

Epaimahaia osatuko duten lagunen izenak berriz, sekretuan dauzkate txapelketako 
arduradunek. Pista bakarra herriko hainbat jatetxetako sukaldariak izango direla da.

Txapelketan parte hartzeko izena aurrez eman beharko da info@euskararenmaratoia.eus 
helbidean edo 688 683 755 telefonoan. Parte hartzaile kopurua mugatua da. Kopurua gain-
dituz gero, antolakuntzak zozketa egingo du, nork parte hartu erabakitzeko. 

Toponimia leku-izenak 
aztertzen dituen ono-
mastikaren atala da. 

Toponimoen jatorriak, esa-
nahiak, erabilerak eta motak 
aztertzen ditu. Lasarte-Orian 
ikerketa toponimikoa egin da 
eta hainbat bitxikeria daudela 
jakin dugu.

Zergatik sortu zen azterketa 
toponimikoa egiteko beha-
rra Lasarte-Orian?
Esan behar da ikerketa toponi-
mikoa egiteko beharra Euskal 
Herria osoan dagoela. Behar 
hau sortzen da, gehienbat, 
ahozko transmisioan eten bat 
eman delako XX. mendean 
gure gizartean. 

Jakin behar da sortu zirene-
tik toponimoen ahozko trans-
m i s i o  b a t  e g o n  d e l a 
belaunaldiz belaunaldi. Etxe-
ko sukaldean, mendiko lane-
tan, eta eguneko eginkizun 
guztietan toponimoak erabil-
tzen ziren lan-tresna bezala.

Industr ial izazioak eta 
honen ondorioz sortutako 
gizarteak toponimoen funtzio-
nalitatea aldentzen dute. Eta 
gaurko egoera pixka bat latza 
da: informanteak –ahozko 
transmisioaren katearen azke-
neko katebegia- joaten ari 
zaizkigu eta gero eta kopuru 
gutxiago dugu.

Beraz, ikerketa egiteko 
beharra ez da sortu, hor bai-
tzegoen.

Nola egiten duzue ikerketa 
toponimikoa? 
Ikerketak hiru atal nagusi ditu: 

ahozkoa, dokumentala eta 
arautze-fasea.

Lehena dokumentala iza-
ten da, lekuko dokumentalen 
bila ibiltzen gara agiritegi his-
torikoetan, hala nola, udal agi-
r i teg iak ,  S imancasekoa, 
elizbarrutikoa, eta abar luze 
bat. Gero, iturri bibliografi-
koak eta hemerografikoak 
gehitzen dira. Eta azkenik, 
datu base bat sortzen dugu 
honekin. Bitxikeria kuantitati-
bo bezala,  600 dokumentu 
inguru ikertu dira, horietatik 
151 dokumentuetan datuak 
aurkitu ditugu, eta guztira 
3.500 lekuko jaso dira. Doku-
menturik zaharrena 1404koa 
da (600 urte baino gehiago!) 
eta hor bitxikeria hau aurkitu 
dugu: Martin Martinez de 
Lizalde y doña Catalina de 
Orendain, su mujer, venden a 
Martin de Irureta y a doña 
Navarra de Zabaleta la ferreria 
de Lasarte con todos sus ense-
res y medio molino con los 
montes y tierras que llaman 
Asodacarr... Hau da gaurko 
Atsobakar auzoaren aurkitu 
dugun zitarik zaharrena.

Behin hustuketa dokumen-
tala eginda, ahozko erabilpe-
naren berri jasotzen da. 
Informanteak aukeratzen dira 
eta haiei galdetzen zaie berta-
ko toponimoez. Honen emai-
tzar ik  zuzenena gaurko 
izenen ahoskera da, hau da: 
nola esaten den.

Bi datu hauekin (idatzitako 
bilakaera historikoa eta ahoz-
ko forma), Euskaltzaindiak 
plazaratutako eta gomendatu-
tako arauei eta irizpideei 
jarraituz, toponimo bakoitze-

ko idazteko forma proposa-
tzen da.

Oinarririk izan al zenuten 
Lasarte-Orian lan egitera-
koan?
Bai, zorionez. Aldez aurretik 
egin ziren lan batzuk. Garran-
tzitsuena, zalantzarik gabe, 
1989an Aranzadi Elkarteak 
ahozko bilketa egin zuen. Lan 
honek, behintzat, bermatu du 
toponimo askoren kokapen 
zehatza. Kontutan izan lan 
hau egin zen garaiko infor-
mante asko joan zaizkigula, 
eta badela toponimo sorta bat 
gaur egun inork ez ezagutzen 
ez duena. Kalkulatzen dut 
30-40 toponimo ezin izan 
ditugula ahoz konprobatu; 
aurreko lan horri eskerrak, hor 
ditugu.

Gure herrian zein jatorri 
dute toponimia izen gehie-
nek? 
Ez dago Lasarte-Orian berezi-
tasun aparterik toponimoen 
jatorriari begiratuz. Ingurueta-
ko lurraldeetan bezala, toponi-
mo gehienak euskaratik datoz 
eta nahiko gardenak dira eus-

kal hiztunentzat. XVIII eta XIX 
gizaldietako modari jarraituz, 
etxe berrien izenak gaztelaniaz 
jartzen ziren, exotikoagoa edo 
jantziagoa ikusten baitzen. 
Hortik Buenabista (gaztela-
niazko Buena Vista-tik), Mira-
kanpos (gaztelaniazko Mira 
Campos-etik) eta antzekoak.

Toponimia aztertzerakoan 
bitxikeriak aurkituko ditu-
zue, noski. Lasarte-Orian ba 
al da horrelakorik?
Beno, niretzat bitxikeriarik 
politena Uistin baserriaren 
jatorria da. Suediako Vadstena 
hiritik dator, Santa Brigitaren 
jaiolekua eta bertan lehen Bri-
gitarren lekaime-komentua 
sortu zen. Miguel de Oken-
dok, XVII. Mendean Lasarteko 
Brigitarren komentua eraiki-
tzen duenean hainbat etxe 
laguntzaile gisa egiten ditu, 
tartean Garro (gaur zutik 
dagoena) eta Uistin. Baina 
Uistin ahozko bilakaera luze 
baten ondorioz heldu zaigun 
izena da, jatorriz Ubasten zen, 
Vadstena suediar hiria izenda-
tzeko Miguel de Okendok era-
b i l t z e n  z u e n  f o r m a . 
Kasualitatez Vadstenan jatorria 
duen suediear neska bat eza-
gutu nuen eta esan zidan ber-
tako dialektoan azken –a hori 
ez dela ahoskatzen, beraz 
Vadsten edo antzeko bat era-
biltzen da. Vadsten-etik Ubas-
ten-era bide luzeegia ez dago.

Beste bitxikeria Atsobakar 
da. Dokumentu zaharrenek ez 
dute forma hau jasotzen, oro-
korrean amaiera –dakar izaten 
da. Patxi Salaberriri, Nafarroa-
ko Unibertsitatean irakasle eta 
Euskaltzaindiko Onomastika 
Batzordeburua, galdetu nion 
hitz honi buruz eta gauza 
bitxia esan zidan: frogatzerik 
ez dago, baina –dakar amaiera 
duten beste toponimo ezagu-
tzen dira eta ziurrenez 
garraioari lotutako jarduera 

frekuentzial bati dagozkie, 
Beidakar bezala, nahiko arrun-
ta Nafarroan.

Nola otu zitzaizuen hau 
guztia erakusketa batean 
erakustea?
Erakusketaren funtzioa hiru-
koitza da. Alde batetik proze-
dura administratibo baten 
urrats bat, azken finean topo-
nimoen ofizialtasun bat behar 
dugu eta prozedura hau derri-
gorrezkoa da.

Beste bi arloak interesga-
rriagoak dira toponimiaren 
ikuspuntutik. Alde batetik, 
herritarrei erakustea eta, ahal 
den neurrian, irakastea berta-
ko toponimia zer den, zer 
nolako aberastasuna dagoen 
eta abar. Hau da, ezagutza 
plazaratu eta ez apal batean 
gorde.

Eta beste aldetik, garrantzi-
tsuena: erakusketara hurbil-
tzen diren pertsonek agian zer 
edo zer iradoki, gehitu, lagun-
du, konpondu edota aztertu 
dezakete. Hau da, toponimia-
ren jakinduria ez dago libu-
ruetan eta gai honetako 
espezialistetan, herrian baizik. 
Jakinduri herrikoia da eta 
horrela hartu behar da, apalta-
sun osoz. Beraz, etor daitez-
keen ekarpen guztiak ongi 
etorriak izango dira.

Beraz, zer ikusi ahalko dute 
herritarrek erakusketan?
Erakusketa oso bisuala izango 
da. Bertan mapa eta argazkien 
bidez Lasarte-Oriako toponi-
mo guztien kokapenak ikusi 
ahalko dira. Adieraziko ditu-
gu, baita ere, dauzkagun 
hutsuneak (orain 60 urte desa-
gertu zen etxe baten izena, 
adibidez) eta zalantzak.

1954. urteko ortoargazki 
bat lortu dugu, benetan kurio-
soa, eta bertan orain 60 urte 
direla nola zen gure herria 
aski ondo ikus dezakegu. 

Euskararen 9. Maratoiaren harira, Lasarte-Oriako Euskara 
Batzordeak Lasarte-Oriako toponimiari buruzko erakusketa 
antolatu du Antonio Mercero aretoan. Imanol Goikoetxea 
Ikermap-eko kidea izan da toponimia ikerketa zuzendu eta 
erakusketa antolatu duena. Harekin izan gara Lasarte-
Oriako toponimiari buruz gehiago jakiteko.

Urriaren 21etik 30era Lasarte-Oriako toponimia erakusketa Merceron

“Toponimo gehienak euskaraz”

Toponimia erakusketan, esate baterako, Uistin baserriaren izenak jatorri berezia duela ikusiko dute herritarrek.      Martina intxausti

1950 hamarkadako Lasarteko ortoargazki hau eta Oriako beste bat ikusgai izango dira erakusketan.     Gipuzkoa Foru aldundia

Euskararen 9. Maratoian 
dene ta r i ko  ek in tzak 
egongo direla aurrei-

kusi dezakete herritarrek. 
Egitarauan jarritako izenen 
atzean asko ezkutatzen da, 
“ezustekoa izan dadin”, 
diote zortzikoteko kideek. 

Hala ere, zenbait gauza 
aurrera ateratzeko, ezin-
bes tekoa  da  her r i ta r ren 
parte hartzea eta hau da 
adibide horietako bat.

‘ A l d a z a n / k ’  p r o b a n , 
h i ru  profes ional  e lkar tu 
dituzte hiru laguni itxura, 
looka, goitik behera alda-
tzeko. 

Nora Izagirre diseina-
tzailea, Eneritz Mendiluze 
estilista eta Ixabel Uzku-
d u n  i l e a p a i n t z a i l e a r e n 
e s k u e t a t i k  p a s a k o  d i r a 
hautatuak di ren herr i tar 
hauek. 

Larunbatean 19:15ean 
hasiko da aldaketa proze-
sua ohol tzan eta  Sorgin 
gauean, gau erdiaren ingu-
ruan, aurkeztuko dituzte  
herritarrak itxura aldatuta.

“ I k u s i  b e h a r k o  d a 
o r d u a n  a l d a k e t a r e k i n 
pozik azaltzen diren herri-
tarrak edo ez zaien batere 
gustatzen, izan ere ez dute 
euren burua ikusiko azken 
momentura arte, oholtzara 
igo arte”.

Edozein izan daiteke
Antolakuntza zein adituek 
ez dute perf i l  zehatzeko 
herr i tarr ik bi latzen,  aur-
kezten direnen artean hori 
b a i ,  a l d a k e t a  a u k e r a 
gehien duenarekin geratu-
ko di ra .  “Par te  har tzera 

animatzen diren herr i ta-
rrak prest egon behar dira 
edozertarako, ilea moztu, 
tintatu  edota bizarra ken-
tzeko ere” azpimarratzen 
dute adituek. 

Ar ropar i  dagokionez , 
herr iko Leize dendarena 
izango dela aurreratu dute. 
“Estilo horri helduko zaion 
arren, Nora Izagirrek bere 
ikutua emango die jantziak 
k o n b i n a t z e k o  g a r a i a n 
edota osagarriekin looka 
osatzeko. Hainbat trikimai-
lu erabiliko ditu arropari 
ikusgarritasuna emateko”.  
“Oso  e s t i l o  mode rnoa , 
casual, hipster, denboraldi 
be r r i ko  a r ropa  i zanda , 
uneko tendentziei jarrai-
tuz”. 

Datorren urte sasoirako 
tendentzia berriak marka-
tuko dituzte hiru herritar 
hauek ziur.

A d i n a r i  d a g o k i o n e z , 
mugarik ez dute jartzen: 
“Edozein adin da ona alda-
keta bat  egin e ta  i txura 
berritzeko”. 

Zortzikoteak te lebis ta 
saio batetik atera du proba 
hau egiteko ideia eta hau-
ta tuak  d i ren  her r i ta r rek 
azaldu beharko dute 60 
segundotan zergatik nahi 
edo behar duten aldaketa 
hori. 

Hiru profesional
Aski ezagunak dira herrian 
proba hau garatzeko beha-
rrezkoak diren laguntzai-
leak. 

Nora  I zag i r re  a r ropa 
diseinatzailea da eta aurre-
ko  Mara to i an  e r e  be re 
l a g u n t z a r e k i n  h a i n b a t 
diseinu egin zituen gazte 

talde batek desfile dotorea 
osatuz. 

Ileari dagokionez, Ixa-
bel Uzkudun herriko ilea-
paintzailea ariko da, izen 
b e r e k o  i l e a p a i n d e g i a 
dauka Kale Nagusian eta 
urte asko daramatza jardun 
honetan. Azkenik, Eneritz 
Mendiluze arduratuko da 
makillajeaz, Maite Erkizia 
ile apaindegian egiten du 
lan gazteak.

Zortzikotea parte
“Zortzikoteko kide batzuk 
ere ez omen daude konfor-
me euren itxurarekin, urte-
tako perfila aldatuko dute 
e ta  desbe rd in  age r tuko 
d i r a  o h o l t z a  g a i n e a n . 
Hauek in  ba i ,  l an  za i l a 
izango dute hiru profesio-
nalek”. 

Z o r t z i k o t e k o  k i d e e n 
artean, hori bai,  ez dute 

argi tara eman nahi  izan 
z e i n t z u k  i z a n g o  d i r e n 
aldaketa burutuko dute-

nak. Sekretua beraz, larun-
ba t eko  gau  so rg induan 
emango da jakitera...

Zure itxura aldatu nahi duzu? Ez zaude konforme ematen duzun 
irudiarekin? Dotoreago ikusi nahi duzu zure burua? Lasai, Eus-
kararen 9. Maratoiak aukera ematen dizu goitik behera alda-
tzeko. Animatzen? Interesa duten herritarrek kultura@ttakun.
eus helbidera idatzi behar dute ostirala baino lehen.

Hiru herritarren itxura aldaketa ikusi ahalko da plazan

Aldazan/k, aldatzekorik bai?

Ixabel Uzkudun, Eneritz Mendiluze eta Nora Izagirre arduratuko dira aldaketez.

Parte hartzeko
Proba honetan parte hartzeko 
interesa duten herritarrek 
jarraian azaltzen diren datuak 
bidali beharko dituzte 
kultura@ttakun.eus 
helbidera.

•Izena Abizenak
•Adina
•Argazkia
•Harremanetarako telefonoa
•Egunerokotasunari buruzko azalpen laburra 

(Aldaketa egiteko garaian lagungarria izango da jakitea 
zein da pertsona horren lanbidea, seme-alabak dituen 
edota kirola egiten duen bere egunerokoan. Horrela erra-
zagoa izango da jakitea zein itxura komeni zaion eroso 
sentiaraziko duena).

Euskararen 9. Maratoiak 
badu aurtengoan beste 
erronka potolo bat bere 

baitan. 40 orduak euskaraz 
egitetik 40 egunetara egin da 
salto. Apustua, ezagutzatik 
erabilerara jauzi egitea litza-
teke helburua. Eta noski, 
honek esan nahi du 40 egu-
nen erronkak ere protagonis-
moa izango duela euskararen 
festa erraldoian. 

Okendo plazan oholtza 
bakarra jarri beharrean, aurre-
ko Maratoietan egin bezala, 
bi oholtza jarriko dira. Biga-
rren hau mugikorra eta txikia-
goa izango dela aurreratu du 
antolakuntzak. 

Bertan, Ahobizi eta Bela-
rriprest izateko erronka hartu 
duten herritarrei emango zaie 
protagonismoa. Horretarako, 
bigarren oholtza honetan 
photocall-a egingo da larun-
batetik hasita eta jaiak iraun 
bitartean. Oholtza honetan 
argazki dotorea egingo dute 
Belarriprest eta Ahobizi egiten 
diren herritarrek. Argazkia 
aterako dute euren txapa jarri-
ta eta ondoren, irudi hauek 
baliatuko dira ordu aldakete-
tan, pantaila erraldoian eraku-
tsiko dira eta. 

Modu honetara plazan 
dauden herritarrek ikusi ahal-
ko dute nola doan Belarriprest 
eta Ahobiziak lortzeko erron-
ka eta zeintzuk diren beregain 
apustu hau hartzera animatu 
diren lagunak.

Solasaldia
Etengabe herritarrak bertatik 
pasatzeaz gain, igandean tarte 
berezia egin zaio babarrun 

janaren bueltan eta 40 egu-
nen inguruan solasalditxoa 
egingo da. 

Izan ere, aurreko hilabe-
teetan aipatu den modura, 
erronka euskal komunitatea 
aktibatzeko Euskal Herriko 
beste txoko batzuetan egin 
diren esperientzia batzuetan 
oinarritzen da. Lutxo Egiak 
berak Bilbon egin zuen, eta 
Donostian, Egia zein Añorga 
auzoetan burutu dira ekimen 
arrakastatsuak. Horietako 
ordezkari batzuk gonbidatu 
dira bazkaltzera eta bide 
batez esperientzia labur azal-
tzea ere eskatuko zaie herrita-
r r e k  g e r t u t i k  h a u e k 
ezagutzeko aukera izan deza-
ten.

Horrekin batera zalantzak 
edota galderak egiteko parada 
izango da ziur zortzikoteak 
gidatuta. 

Adituen tartea
Bestalde, igandean, aditu 
ezberdinak igoko dira biga-
rren oholtza honetara euren 
esperientziak kontatzera. 

Gizartearen esparru profe-
sional ezberdinetan euskara 
hizkuntza nagusia dela era-
kusteko helburuarekin, hau 
da, erakutsi nahi da badirela 
beren egunerokotasunean 
beren jarduna eukaraz aurrera 
ematen duten zenbait herriki-
de. Horretarako, hainbat gon-
b i d a t u  p a s a k o  d i r a 
zortzikoteko kideen galderei 
erantzutea. 

Joxean Sarobe eta Ana 
Labaka izango dira horietako 
bi. Biek zientziaren esparruan 
egiten dute lan, lehenengoa 
kimikaria da eta bigarrenak 
berriz Elhuyarren egiten du 

lan. Sarobek hainbat sustan-
tzia kimikorekin egiten du lan 
baina bereziki deigarria egin 
zaiona zortzikoteari da Pre-
dictor, haurdunaldi probaren 
marren kolorea eragiten duen 
emulsioa gauzatzeko lana. 
“Deigarria egin arren, proba 
askotan erabiltzen da diag-
nostiko ezberdinetarako” 
azaltzen du Sarobek. Ziur 
zortzikoteak gai honi mamia 
aterako diola.

Erronkaren hasiera
Baina zalantzarik gabe, une 
garrantzitsuena erronkari 
hasiera ofiziala emateko unea 
izango da. 

Igandean, 19:45ean zor-
tzikoteak gidatuta, erronkari 
hasiera emango zaio lehenen-
go asteko Ahobizien txanda-
rekin batera. 

Txanda honetan parte har-
tzea egokitu zaien herritarrei 
deitu egingo zaie bertaratze-
ko. Horrela izanda, bakoitzari 
bere txapa emango zaio eta 
horrela hasiko da abenduaren 
3an amaituko den abentura 
berri hau. 

Gogoratu behar da herrian 
3.000 Belarriprest eta 300 
Ahobizi lotu behar direla. 

Izena eman
Oraindik asko dira falta diren 
Belarriprestak eta horregatik 
beharrezkoa da herritarren 
inplikazioa. 

I-gunea egongo da Mara-
toiko 40 orduetan plazan eta 
bertan herritarrek eskuratu 
ahal izango dute erronkari 
buruzko informazioa eta 
izen-emate orriak. Edozein 
zalantza argitzeko moduan 

izango dira ere bertan Euskara 
Zerbitzuko zein Ttakuneko 
lagunak. 

Gauzak horrela, lasarteo-
riatar guztiak animatu nahi 
ditu antolakuntzak, herriak 
bere gain hartu duen erronka 
berri honetan parte hartzera. 
“Egunerokotasunean euskaraz 
jarduteko benetako maratoiari 
eusteko bide izan daiteke 
apustu hau.  Dauzkagun 
kezka, muga eta aurriritzien 
zama alde batera utzi eta 
Ahobizi eta Belarriprestak 
martxan jarri” . 

40 eguneko erronkak lekua izango du Okendo plazan, bertan 
izena emateko aukeraz gain, festa giro honen barruan emango 
zaio hasiera erronkari Ahobizien lehenengo txandarekin batera. 
Horretaz gain, Lutxo Egia eta Egia eta Añorgan egin diren antze-
ko ekimenen ordezkaritza bat izango da igandean gurean euren 
esperientziaz hitz egiteko.

Igandean Baietz 40 egun euskaraz! erronka abiatuko da

Bi oholtza Okendo plazan

Oholtza nagusiaz gain, mugikorra izango den beste txiki bat ibiliko du zortzikoteak.

Lasarte-Oria
Zinea
Manuel lekuona kultu etxea
Gaur, ostirala, 22:00etan
Okendo zinema taldearen eskutik,  
'Gernika' filma aztertuko dute zine 
forum sailean. Sarrera, 5,50 euro.

Igandea, 17:00etan
Haurren zinea atalean, 'Buscando a 
Dory' animaziozko filmaz gozatuko 
dute txikiek. Sarrera, 3,80 euro.

Igandea, 19:30ean
Helduen zinea atalean, 
'Ben-Hur' filma ikusgai. 
Sarrera, 5,50 euro.

Antzerkia
Manuel lekuona kultu etxea
Larunbata, 17:00etan
Magia, musika zuzenean eta ezusteko 
ugari izango dira 'Magia lapurra' 
antzerkian. 5 urte baino gehiagoko 
haurrei zuzendua. Sarrera, 3,80 euro.

Jaiak
antonio Blas plaza
Gaur, 19:00etatik 
aurrera
U d a z k e n  f e s t a 
o spa tuko  dute . 
Gurutze Irazustak diafreoari buruzko 
hitzaldia eskainiko du eta sardina jana 
ere dastatu ahalko da.

Mahai-ingurua
Manuel lekuona kultur etxea
Gaur, ostirala, 19:30ean
Bateragune auziaren 7. urteurrena 
gogoratzeko, Xir imir i  e lkarteak 
mahai-ingurua antolatu du. Honetan 
Arnaldo Otegi, Laura Mintegi eta Joxe 
Mari Agirretxe izango dira solasean, 
Iñaki Petxarromanen gidaritzapean.

Irakurle txokoa
ttakunenea
Asteartea 18, 18:30ean
Lasarte-Oriako irakurle txokoak Ramon 
Saizarbitoriaren ‘Lili eta biok’ eleberria 
aztertuko du, Uxue Alberdiren lagun-
tzaz.

Euskararen Maratoia
okendo plaza
Larunbata 22-Igandea 23
'Irten armairutik!' 
Euskararen 9. Mara-
toia ospatuko da 
gure herrian. Ekital-
diak, musika, otor-
duak... milaka sorpresa izango da. 
Urriaren 23an, 40 eguneko erronkari 
ere hasiera emango zaio.

Erakusketa
antonio Mercero aretoa
Urriaren 21etik 29ra
Lasarte-Oriako toponimiari buruzko 
erakusketa ikusgai izango da.

Agenda

 Gaur, ostirala eta larunbata, Sasoeta auzoa

Herritarren txokoa

Sasoeta Sasoian auzo elkarteak, auzotar, elkarte eta merkata-
rien eta ostalarien laguntzaz, Sasoetako Jaiak antolatu ditu. 
Gaur arratsaldean hasi eta larunbat gauera arte, adin ezberdi-
netarako hamaika ekintza izango dira, Jaizkibel plazan: 
jokoak, lehiaketak, musika, magia... Jai giroa nagusi izango 
da auzoan. Herritarrak gonbidatu nahi dituzte Sasoetara hur-
bildu eta jaiez gozatzera.

Neguko ordutegia kiroldegian
Neguko ordutegia dago indarrean 
herriko kirol instalazioetan.

Kiroldegiko guneak astelehenetik 
ostiralera 7:00etatik 22:30era erabili 
ahal dira. Larunbatetan 9:00etatik 
20:00etara dago irekia eta igandeetan 
berriz, goizean 9:00etatik 13:00etara.

Michelingo Kirol guneari dagokio-
nez, astelehenetik ostiralera arratsaldez 

egongo da irekia, 15:30etik 22:30era. 
Larunbatetan, berriz, egun osoz erabili 
ahalko dira gune ezberdinak, 9:00etatik 
20:00etara, eta igandetan goizez baka-
rrik 9:00etatik 13:00etara.

Alboka Abesbatza
Lasarte-Oriako Alboka Abesbatzak 
herritarrak taldearen parte izatera 
gonbidatu nahi ditu. Horregatik 

entsegu batera hurbiltzeko animatzen 
ditu. 

Entseguak Arantzazuko Ama eliza-
ren azpiko lokalean dira astelehen eta 
ostegunetan 20:00etan. Abesbatzako 
kide izan nahi duten 15 eta 55 urte 
arteko herritarrek entseguetara gertu-
ratu eta proba egin ahal dute “izan 
ere ez da zertan solfeorik jakin behar 
kantuan gurekin aritzeko”.

Informazio gehiagorako 657 651 
269 telefonora edota junta@albokaa-
besbatza.com helbidera idatz daiteke.

Zuen oharrak jarri, kexak adierazi edo eskutitzak argitaratzeko: 
Geltoki kalea, 4  943 37 14 48   txintxarri@txintxarri.eus

Sasoeta auzoko jaiak

Gaur, ostirala
17:00etan, haurrentzako askaria
17:30ean, haurrentzako futbol erakustaldia 
Jose Martijaren omenez. 
17:30ean, patinak eta txirringekin ginkana.
19:00etan, txupinazoa
19:15ean, Gau Txori txaranga auzoan zehar, 
Andatza plazan irtenda. 
19:15ean, Ostirintxoa eta buruhandiak, Jaiz-
kibel plazan.
22:00etan, Rock kontzertuak, Jaizkibel pla-
zan: 

Txili Pipar, DJ Cris eta Bon O Clock
22:00etan, DJ saioa, Andatza tabernan.

Larunbata
10:30ean, batukada, Andatza plazatik irten-
da.

10:30ean, Haurrentzako tailerrak, eskulanak 
eta jokoak, Jaizkibel plazan.
13:00etan, txaranga auzoan zehar, Jaizkibel 
plazatik irtenda.
14:30ean, bazkari herrikoia, Jaizkibel plazan.
15:30ean, karaokea, Jaizkibel plazan.
16:30ean, mus, tute, dardo eta jokoak.
17:00etan, buruhandiak, Jaizkibel plazan.
18:00etan, Rafafa magoa, Jaizkibel plazan.
19:00etan, Patata tortilla lehiaketa, Jaizkibel 
plazan.
19:00etan, Danborrada auzoan zehar.
20:00etan, haurrei zuzendutako Minidiscoa, 
Jaizkibel plazan
21:00etan, txapelketara aurkeztu diren pata-
ta tortillekin pintxopotea txosnan.
22:00etan, Berbena Ibai berriak taldearekin, 
Jaizkibel plazan.

